
· Pasalo ben. Os contos que se contan deben ser "caramelos" para o contacontos. Este debe QUERER contar ese conto.

ESTRUTURA.

· Primeiro paso, asimilar e entender a historia. Ter claras todas as súas partes. (É preciso coñecer o relato nos seus mínimos detalles e telo asimilado por completo ata o punto de que sexa para vós como unha experiencia persoal. No esencial debe estar tan claro na mente do narrador de tal xeito que este non teña que facer ningún traballo de memoria senón que as palabras saian dos seus beizos con liberdade inconsciente, coma se fose un recordo. Bryant, Sara El arte de contar cuentos.(1983) Barcelona. Hogar del Libro.

· Contar o conto en voz alta axudaranos a darnos conta das partes que non temos claras.


· Unha vez que se ten clara a estrutura analizaremos que partes queremos e debemos conservar exactamente igual. Existen valores clásicos que non deben alterarse.


· Repetir tres veces calquera “estribillo” ou cantinela que queremos que os nenos repitan (unha para escoitar outra para fixar e a terceira para repetir) Esta estrutura tamén é utilizada pola Comedia del Arte Italiana na que a implicación do espectador na peza é fundamental para o triunfo desta.

· Ampararnos na tradición oral sempre que poidamos e rescatar dela a forza dos números 3, 5, 7. 

· Cando se trate de relatos humorísticos, deixar os espazos para o riso, non falar por riba deles.

EXPRESIÓN

· Analizar cantos personaxes interveñen na historia e se nos interesa caracterizar a súa voz ou definilos por algún pequeno xesto (Isto farase de maneira sutil, para apoiar a historia. Se a nosa personalidade está afastada deste tipo de técnica non debemos de forzarnos) 


· Usar un ton de voz de base que se acerque ao noso Do central (non intentar agudizala ou enmascarala) para o narrador, de xeito que nos permita xogar coa nosa tesitura e así poider resaltar sobre este os personaxes. 



· Se esquecemos un dato de importancia, buscaremos a maneira de introducilo de novo sen "perder os nervios" e sen que a nosa voz (coa tensión tende a ir cara aos agudos e timbres metálicos, así como acelerarse) nos delate.


· Potenciar as onomatopeas.

ESPAZIO E ORGANIZACIÓN DA SESIÓN.

· Escoller os contos en relación co público que vai acudir ás nosas sesións.


· Se o noso público ten menos de 3 anos, intentaremos que a duración da sesión sexa dun máximo de media hora e que a esta veñan os pais ou persoas que os coidan.


· Colocar o espazo antes da chegada dos nenos e convertelo nun lugar o mais agradable posible, que sexa cómodo e que estea illado acusticamente.


· Asegurarse de que os nenos poidan estar sentados no chan, e que non teñan materiais ao seu alcance que poidan distraer a súa atención.







